	Մամուլի դերը հայապահպանության եւ հայ ինքնության պահպանության գործում

Սփյուռքահայության մեծարգո Նախարար.
Հարգելի գործընկերներ.
Սիրելի հայրենակիցներ:

Ռուսաստանի Դաշնության Օմսկ քաղաքի ողջ հայության անունից ողջունում եմ Ձեզ, հայտնելով Ձեզ մեր խորին շնորհակալությունն ու երախտագիտությունը Հայաստանի Հանրապետության Սփյուռքի նախարարության նախաձեռնությամբ կազմակերպված լրագրողների համահայկական 5-րդ համաժողովին հրավիրման համար: Կցանկանայի նաեւ ավելցնել, որ Օմսկի հայությանը քաջ ծանոթ է Սփյուռքի նախարարության գործունեության մեծածավալ աշխատանքների ու ծրագրերի մասին, տեղյակ են նաեւ, որ Նախարարի ակտիվ գործունեության շնորհիվ, Հայրենիքի եւ Սփյուռքի միջեւ եղած ,անօդ տարածությունըե աստիճանաբար վերանում է: Դա ողջունելի փաստ է:

Համոզված եմ, որ այստեղ հավաքված իմ գործընկերներից շատերը կունենան ոչ քիչ հարցեր, կապված մեր ընդհանուր աշխատանքի հետ: Թույլ տվեք ես համարձակություն վերցնեմ եւ ասեմ, որ սփյուռքում ապրող շատ ու շատ մեր հայրենակիցներ կատարում են մեծ. հայրենանվեր աշխատանք. Դա արվել է վաղուց, արվում է այսօր եւ կարվի ընդմիշտ, քանի դեռ գոյությում ունի սփյուռքը. ապահովել սփյոռքում հայապահպանությունը, Հայրենիքի հետ կապի ամրապնդումն ու զարգացումը, Հայրենիքից դուրս գտնվող մեր հայրենակիցներին եւ հատկապես մատաղ սերընդին տալ հնարավորություն պահպանելու մայրենի լեզուն, գիրն ու գրականությունը, ուսումնասիրել հայոց պատմությունը, մշակույթը, վերականգնել ազգային հին ավանդույթներն ու սովորւյթները - ահա աշխատանքային գործունեության այն համառոտ ցանկը , որ կատարվում է սփյուռքում ապրող մեր հայրենաիցների ջանքերով: Դրանք տեղում իրականացնելու համար պետք չէ ունենալ հատուկ կրթություն եւ ունակություն, այլ մեծ զգացմունքներ հայրենիքի ու ազգի նկատմամբ: Այդպիսիները շատ են սփյուռքում, որոնք կամովին վերցրել են եւ իրենց ուսերին տանում են մեծ, պատասխանատու աշխատանք հայ ինքնության պահպանության գործում`: Համաժողովին ես ներկայացնում եմ Օմսկ քաղաքի ,,Ուրարտուե - Հայոց կենտրոնըե, որի հնգամյա հոբելյանը կնշվի ս/թ նոյեմբերին: 2006 թվականից ,Ուրարտունե ընդգրկված է Ռուսաստանի հայոց դաշնության Օմսկի մասնաճյուղի կազմի մեջ:

2006թվականի փետրվար ամսից ,Ուրարտուե Հայոց կենտրոնի եւ Ռուսաստանի Հայերի դաշնության Օմսկի մասնաճյուղի հովանավորությամբ Օմսկում առաջին անգամ լույս տեսավ ,Ուրարտուե հասարակական-քաղաքական, ռուս-հայերեն ամսաթերթը: Թերթի հայտնվելը մեծ իրադարձություն էր Օմսկի հասարակական քաղաքական եւ հատկապես հայության կյանքում: Գունեղ, անհատական ձեւավորմամբ ու վերնագրով, թերթը առաջին իսկ օրվանից գրավեց իր պատվավոր տեղը Օմսկի ընթերցասեր հասարակության կյանքում: Մեր նպատակն էր թերթը դարձնել հայրենասիրության եւ ինտերնացիոնալիզմի խորհրդանիշ, նրա միջոցով լուսաբանել եւ ըստ արժանվույն ներկայացնել Օմսկի հայ համայնքի ու նրա անդամների հայրենանվեր աշխատանքի ու գործունեության մասին: 

Գրավել տարբեր ազգի, տարիքի, զբաղմունքի ու կրթության բազմաթիվ ընթերցողների հետաքրքրությունն ու սերը` հեշտ գործ չէ, բայց, շատ կարճ ժամանակում ,Ուրարտուե -ն խմբեց իր շուրջը մեր հայրենակիցներին, իր էջերում մարզի բազմազգ բնակչությանը ներկայացնելով մեր հնամյա պատմությունը, մշակույթն ու արվեստը, ծանոթացնելով հայ հանճարների, սփյուռքահայ արվեստագետների, աշխարհահռչակ բարեգործների հետ: 

Այսօր ,Ուրարտունե դարձել է հանրաճանաչ: Ընթերցողների շրջանակն ավելի է ընդլայնվել: Թերթը կարդում են ոչ միայն Օմսկի մարզում եւ Ռուսաստանի տարբեր քաղաքներում, նաեւ Հայրենիքում եւ արտասահմանում:

Թերթը ունի իր մշտական խորագրերը` ,Թերթում ենք պատմության էջերըե, ,Մենք հպարտանում են նրանցով...ե, ,Լուրեր Հայրենիքիցե, ,Գրում են մեր հայրենակիցներըե, ,Հայկական խոհանոցե, ,Հանգստի ժսմինե եւ այլն :

,Ուրարտուիե հիմնական խնդիրներից մեկն էր նաեւ, թերթը դարձնել ուսանելի` նրա միջոցով անցկացնել հայոց լեզվի ու գրականության ուսուցում - ,ճանաչել զիմաստություն եւ զխրատ, իմանալ զբանս հանճարոյե ընդհանուր խորագրով: 
ՌՀԴ Օմսկի մասնաճյուղի Մեսրոպ Մշտոցի անվան Ազգային կրթության Կենտրոնի ուսուցչուհի Մարիամ Թովմասյանի հեղինակային ծրագրով, թերթի միջոցով ուսուցանվում է մայրենի լեզու, գրականություն եւ պատմություն: Թե որքանով է հաջողվել մեզ իրականացնել այդ կարեւոր խնդիրը, վկայում են ընթերցողներից ստացված շնորհակալական ուղերձներն այն մասին, թե ինչպես է օգնում թերթը հայոց լեզվի ուսուցումը տնային պայմաններում իրականացնելու գործում:

Հարգելի գործընկերներ:
Ես համոզված եմ - դուք ինձ հետ կլինեք համամիտ, որ իրականացնել թերթի հրատարակումը սփյուռքում` կապված է բավականին խոչընդոտների ու դժվարությունների հետ: Հատկապես մասնագետ լրագրողների, սրբագրիչների, էջաշարողների պակասը տալիս է իր բացասական ազդեցությունը աշխատանքը որակով եւ անթերի իրականացնելու համար: Թերթը կազմող այն մի քանի էնտուզիաստ անհատները կատարում են միաժամանակ եւ՛ լրագրողի, եւ՛ սրբագրիչի, եւ՛ էջաշարողի աշխատանք: 

,Երկրամասե - Ռուսաստանի հայերի թերթը 2008 թվականից ստեղծել է ամենամյա մրցանակ ,Տարվա դեմքերըե ընդհանուր խորագրով: Ուրախալի է, որ 2009 թվականին այդ մրցույթի ,Տարվա թերթըե անվանական մրցութում Դիպլոմը ,Երկրամասիե որոշմամբ շնորհվել Օմսկ քաղաքի ,Ուրարտուե ամսաթերթին` այսինքն մեր թերթին: Դա թերթի չորսամյա աշխատանքի առաջին հաղթանակն էր, մեր աշխատանքի առաջին բարձր գնահատականը, որը մեզ համար նաեւ մեծ պատիվ էր եւ ուրախություն:
Առիթից օգտվելով իմ եւ ,Ուրարտուիե ընթերցողների անունից հայտնում եմ մեր խորին շնորհակալությունը ,Երկրամասե թերթի գլխավոր խմբագիր Տիգրան Թավադյանին ` մեզ համար մեծ ուշադրության եւ պատվավոր Պարգեւի համար:

Թերթը տարածվում է անվճար` քաղաքային եւ մարզային հիմնարկ-ձեռնարկություններում, դպրոցական եւ հանրային գրադարաններում, հասարակական կազմակերպություններում, հայկական սննդի օբյեկտներում եւ այլն:
Մեծ ցավով ուզում եմ նշել, որ այսօր ,Ուրարտուե-ն չորս տարի գործելուց հետո, ժամանակավոր դադարել է գործելուց` ֆինանսական դժվարությունների պատճառով: Ըստ մեր հովանավորների խոստումով` դեկտեմբեր ամսից կվերսկսվի թերթի հրատարակումը: Որքանով է ստույգ` ցույց կտա ժամանակը: Թերթի հետ կապված ունենք մեծ պլաններ ու հետաքրքիր մտահղացումներ: Իսկ թերթի գոյատեւման համար մենք կներդնենք մեր մաքսիմալ հնարավորություններն ու ունակությունները, քանզի թերթը սփյուրքում տվյալ համայնքի դեմքն է, նրա գործունեության դրական կամ բացասական գնահատականը::

2008 թվականին իմ հեղինակությամբ լույս տեսավ ,�И протянул нам руку помощи Омскե. փաստավավերագրական գիրքը` նվիրված 1988թ երկրաշարժի 20-ամյակին, որտեղ զետեղված են շուրջ 10 տարվա ընթացքում իմ հավաքված արխիվային հարյուրավոր փաստաթղթեր ու նյութեր, կապված ահեղ երկրաշարժի հետ: Նկարագրվում է նաեւ երկրաշարժից տուժվածներին` Օմսկի մարզի ղեկավարության ու բնակչության անշահախնդիր, եղբայրական օգնության մասին: Իմ նպատակն էր գրքի միջոցով հայտնել մեր երախտագիտական խոսքը Օմսկի բնակչությանը` երկրաշարժից տուժվածներին ցուցաբերած մարդկային հոգածության, մարզի ղեկավար մարմինների բարձր կազմակերպվածության, բնակչության` հատկապես դպրոցահասակ երեխաների անմիջական օգնության համար:
Թույլ տվեք Լրագրողների մեր համաժողովին նվիրել 25 օրինակ այդ գրքից: 

Այստեղ կցանկանայի ավելացնել նաեւ, որ Օմսկում ապրել եւ այսօր էլ ապրում են հայ ազգի անվանի ներկայացուցիչներ, որոնք իրենց լուման դրել են Օմսկ քաղաքի քաղաքական, հասարակական, գիտական, մշակութային, սպորտային կյանքում: Այսօր ես աշխատում եմ ,Օմսկի հայ աստղերըե գիրք-ալմանախի վրա, որտեղ ներկայացնում եմ ,մեր հայ ,հերոսներինե, նրանց կյանքը ու գորղունեությունը: ինչպես նաեւ գրի եմ առնում Օմսկի հայ համայնքի պատմությունը` ,Տարեգրություն Օմսկի հայ համայնքիե ընդհանուր վերնագրով:

Հարգելի գործընկերնե՛ր:
Թույլ տվեք մեկ անգամ եւս հայտնել իմ խորին շնորհակալությունն ու երախտագիտությունը Սփյուռքի նախարարությանը, անձամբ մեծարգո Նախարարին, լրագրողների համաժողովին հրավիրման համար, Կարիք չկա նշելու, թե նման հավաքները որքան գործունյա եւ եգտակար կլինեն Հայրենիքի հետ կապը ամրապնդելու, մեր աշխատանքը բարելավելու, նոր բարեկամներ ձեռք բերելու գործում: Շնորհակալություն:

Մերի 
Ավետիսյան











